
agronomia 

 

საშუალო პერიოდის სასუფრე ვაზის ჯიშები 
 

ალექსანდრა ჩაფიჩაძე    

სმმკ, აკადემიური  დოქტორი, აკაკი   წერეთლის  სახელმწიფო   უნივერსიტეტი, 

ქუთაისი, საქართველო 
 

          საქართველო  მდიდარია  ვაზის ჯიშებით და ზოგიერთმა მათგანმა ( ბუდეშური წითელი, ივე-
რია განჯური, კოლხური, უსახელოური, საფერავი და სხვ.) სახელი გაუთქვეს  მევენახეობა - მეღვი-
ნეობის განვითარებას.  
        ვაზის ესა თუ ის ჯიში  მოითხოვს გარკვეულ პირობებს ზრდა- განვითარებისათვის. ეს ჯიშები 
სიმწიფის მიხედვით  მიეკუთვნებიან საშუალო პერიოდს. ისინი მწიფდებიან სექტემბრის შუა რიცხ-
ვებში ან სექტემბრის ბოლოს.  
         ხელსაყრელ პირობებში ის უზრუნველყოფს მაღალი ხარისხის, მდიდარ მოსავალს.  
 

        ბუდეშური წითელი  - ადგილობრივი, მცირედ გავრცელებული ვაზის ჯიშია. იძლევა 

კარგი ღირსების სასუფრე ყურძენს. მოსახლეობაში წითელი 

ბუდეშური ცნობილია შავი ბუდეშურის სახელწოდებით, 

თუმცა იგი  სიმწიფის დასაწყისში ღია ვარდისფერი, ხოლო 

დასასრულს – მუქი ვარდისფერია. ამჟამად წითელი ბუდე-

შური მხოლოდ კახეთშია გავრცელებული, ხოლო ძველად 

მისი გავრცელების არეალს წარმოადგენდა საქართველოს 

თითქმის ყველა რეგიონი.  

       იგი მოსავლის პირველ ნიშნანს მესამე წელს, ხოლო 

სრულ მსხმოიარობას – მეოთხე-მეხუთე წლიდან იწყებს. მი-

სი მტევნის წინა 120-დან 250 გრამამდეა. 

       წითელი ბუდეშურის გამძლეობა სოკოვან დაავადებათა 

მიმართ დამაკმაყოფილებელია. მისი შაქრიანობა 16-დან 20%-მდე აღწევს, მჟავიანობა კი 4-

დან 6,8%-მდეა. 

       წითელი ბუდეშურის დადებითი თვისებებია: ყურძნის ადრეული სიმწიფე; შედარე-

ბით კარგი გამძლეობა სოკოვანი დაავადებებისადმი; საშუალოზე უხვმოსავლიანობა; მარ-

ცვლებისა და მტევნების კარგი გარეგნული შეხედულება და სასიამოვნო გემო.  

      ივერია – ვაზის ჰიბრიდული ჯიშია. გამოყვანილია საქართველოს სასოფლო სა-

მეურნეო  ინსტიტუტის მევენახეობის კათედრაზე პროფ. მ. რამიშვილის მიერ. 

       მშობელთა წყვილებია ალექსანდროული მუსკატი და განჯური. ყურძენი მწიფ-

დება სექტემბრის შუა რიცხვებში. საშუალოზე ძლიერი ზრდისაა, უხვმოსავლიანი, 

მტევნის საშ. წონა – 340 გ.  

       მაღალხარისხოვანი სუფრის ყურძნის ჯიშია. ახასიათებს მკვეთრად გამოხატუ-

ლი მუსკატის გემო, შაქრიანობა -19-20,5%, მჟავიანობა 7,5-8 მ/ლ. ზრდასრული 

ფოთლები დიდი ზომისაა, 5 ნაკვთიანი. 

       ყვავილი ფუნქციონალურად მდედრობითია, საჭიროებს ხელოვნურ დამტვერ-

ვას ან ორსქესიან ჯიშებს შორის დარგვას.  

       მტევანი საშუალოზე დიდი ზომისაა (სიგრძე 15,5-17,5 სმ, განი 10,5 - 12,5 სმ).  

       მარცვალი დიდი ზომისაა, ოვალური ფორმის, მოყვითალო - ქარვისფერი. 

       განჯური - აზერბაიჯანული თეთრყურძნიანი ვა-

ზის ჯიშია, რომელიც თავის ქვეყანაში ცნობილია 

ტაბრიზის სახელწოდებით. 

        სამეურნეო დანიშნულებით სასუფრე მიმართუ-

ლებისაა. 

         განჯურის მტევანი საშუალო ან საშუალოზე დი-

დი ზომისაა, საშუალო სიკუმსისაა. მარცვალი მსხვი-

ლია და ოვალური, საკმაოდ სქელკანიანი. რბილობის 

ხორციანი და წვნიანია, ჩვეულებრივი ტკბილი გემო-

თი.  თბილისის გარეუბნებში  ყურძენი მწიფდება 

სექტემბრის შუა რიცხვებში. ყურძენი ტრანსპორტაბელურია. ყურძნის წვენის  შაქ-

რიანობა  16,5-18,5%-ს, ხოლო მჟავიანობა 5,0-5,5გ/ლ.  

უსახელოური -სინ.: ოყურეშული - ქართული 

აბორიგენული წითელყურძნიანი ვაზის ჯიშია. ძი-

რითადად, გავრცელებულია ლეჩხუმში და გამოყე-

ნებულია მაღალხა რისხოვანი, სუფრის და ბუნებ-

რივად ნახევრად ტკბილი ღვინოების დასამზადებ-

ლად, რომელიც ინტენსიური შეფერვით, მაღალი 

ალკოჰოლით, ჯიშური სასიამოვნო არომატით, საკ-

მაო სხეულითა და ჰარმონიული გემოთი გამოირ-

ჩევა. ნახევრად ტკბილი ღვინოების დასამ ზადებ-

ლად ყურძენი ოქტომბრის შუა რიცხვებიდან იკრიფება, მაშინ, როდესაც მასში 23-

26% შაქარი და 6-8 გ/ლ მჟავიანობაა. ჯიში საშუალო ან საშუალოზე საგვიანო  

სიმწიფის პერიოდისაა. რაჭა-ლეჩხუმის ზონაში ყურძენი სექტემბრის ბოლო რიცხ-

ვებში მწიფდება.  

      ვაზი საშუალო ზრდისაა და საშუალო მოსავლიანია (80-85 ც/ჰა). მტევნის საშუა-

ლო წონა 70-85გ. დიდი მტევნით – 250გ. 

     ფოთოლი საშუალო ან საშუალოზე მცირეა მრგვალი ან ოვალური, 3-5 ნაკვთია-

ნი. ყვავილი ორსქესიანია. მტევანი საშუალო ან საშუალოზე მცირე კონუსური ან 

ცილინდრულ-კონუსური. ერთი ან ორი მხარი. კუმსი. მარცვალი საშუალო სიმსხო-

სი მრგვალი ან ოვალური. მარცვალი სიმწიფეში ლურჯია ცვილით დაფარული, 

თხელკანიანია და ადვილად ეცლება რბილობს, საკმაოდ წვნიანია და ხორციანი, 

წვენი უფერულია და სასიამოვნო ტკბილი გემო აქვს. 

       ყურძნის წვენში შაქარი შეადგენს 20-26%-ს, ხოლო მჟავიანობა  6,5-9გ/ლ-ს. 

  საფერავი - ქართული აბორიგენული წითელ-

ყურძნიანი ვაზის ჯიშია. იგი პირველად მოხ-

სენიებულია ვახტანგ VI-ის “დასტურლამალ-

ში”. დღესდღეობით, ვენახის ფართობის მი-

ხედვით საფერავი ყველაზე ფართოდ გავრცე-

ლებული წითელყურძნიანი ვაზის ჯიშია სა-

ქართველოში (ძირითადად, კახეთის რაიონებ-

ში). საქართველოს გარეთ გვხდება სომხეთში, 

აზერბაიჯანში, ყირიმში, უზბეკეთსა და სხვა 

ქვეყნებში. მაღალხარისხიანი საღვინე ჯიშია, 

ძვირფას მასალას იძლევა თითქმის ყველა ტი-

პის ღვინისათვის, მაგრამ განსაკუთრებულ მაღალ თვისებებს მხოლოდ ცალკეულ 

ნიადაგურ-კლიმატურ პირობებში ამჟღავნებს.  

     საფერავის სუფრის ღვინო ინტენსიური მუქი შეფერვით, ალკოჰოლისა და სიმჟა-

ვის ზომიერი შემცველობით, სხეულით, სიხალისით, მდიდარი ბუკეტით, დაძვე-

ლების დიდი პოტენციალითა და მაღალი გემური მაჩვენებლებით ხასიათდება. კა-

ხეთში ყურძენი სექტემბრის მეორე ნახევარში მწიფდება, ხოლო რთველი ოქტომ-

ბრის პირველ ნახევრამდე გრძელდება. ყურძნის წვენში შაქარი შეადგენს 20,0-

26,0%-ს, ხოლო მჟავიანობა - 7,5-8,5გ/ლ-ს. საფერავის გან მზადდება შემდეგი ად-

გილწარმოშობის დასახელების ღვინოები: „ახაშენი“, „კოტეხი“, „ყვარელი“, „მუკუ-

ზანი“, „ქინძმარაული“. 

      კოლხური - ჰიბრიდული ჯიშია, გამოყვანილია პროფ. მ. რამიშვილის მიერ. ვაზი საშუ-

ალოზე ძლიერი ზრდისაა და უხვმოსავლიანი. სრულ სიმწიფეს აღწევს სექტემბრის ბო-

ლოს. მაღალხარისხოვანი სუფრის ყურძენია. ჯიშს ახასიათებს უხვმოსავლიანობა, რბილო-

ბის სიჭარბე და კანის ნორმალური სისქე, შაქარ-მჟავიანობის ნორმალური შემცველობა (შა-

ქარი – 18-20%, მჟავიანობა – 7,8-8,5 გ/ლ). მუსკატის გემო, კარგი შენახვის უნარი და ტრან-

სპორტაბელობა. 

      ზრდასრული ფოთლები 3-5 ნაკვთიანია. მტევანი საშუალოზე დიდი, ფორმით ცილინ-

დრულ-კონუსური და ცალფრთიანი. მარცვალი მსხვილი, მომრგვალო ან ოდნავ ოვალური. 

სრული სიმწიფის დროს ღია მწვანე ან მოყვითალო ელფერით. 

Abstract 

 

Grape varieties of a middle period are Red Budeshuri, Iveria, Ganjuri and Kolkhuri. 

Red Budeshuri was widely spread in Georgia. Nowadays it is represented only in Kakheti 

region 

The red Budeshuri has the first yields after 3 years from planting. Full breeding starts from 4-5 

years. The bunch weight is 120-250gr; dextrose is 16-20%. Positive properties are endurance against 

fungal diseases, early maturity, high yielding,  a good ability to store and a pleasant taste. 

Iveria is a hybrid variety/breed, nurtured by the professor M.  Ramishvili (GSUSA). 

Breeds: Aleksandrouli Muscat and Ganjuri, come to fruition in mid-September. It grows well. It 

has a Muscat taste. Dextrose is 19-20.5%, acidity  is 7,5-8%. Functionally in female blossom, requires 

an artificial dusting or planting with hermaphrodite varieties. The grapes are large - yellowish and 

amber-colored.  

Ganjuri - Azerbaijanian white grape variety/breed, in its country it’s known as Tabrise. Grapes 

are small or bigger, it’s transportable, dextrose is 16,5-18,5%. 

Kolkhuri is a hybrid variety/breed, nurtured by M. Ramishvili and cross-bred with 

Aleksandrouli Muscat and Kirivabaduli.  It’s high-yielding and in full maturity at the end of 

September. Dextrose is 18-20%, acidity is 7,8-8,5g/l with a muscat taste and the ability of a  good 

conservation.  

  

 

 

 

 

 

 

 

 


